
Disa simptoma janë të vështira për t’u diskutuar, si për shembull 
një   gjendër në testikulin tuaj apo gjakderdhje vaginale. Por edhe 
nëse  është diçka që ju vë në siklet, është e rëndësishme që të 
kontrolloheni. 

Mund të kërkoni të takoni një MP ose infermiere femër ose 
mashkull por kjo mund të mos jetë gjithmonë e mundur.

çfarë duhet të 
keni parasysh

   Kontaktoni MP (mjekun e përgjithshëm) lidhur me ndonjë nga këto simptoma, 
nëse vazhdojnë, janë të pashpjegueshme apo janë të pazakonta për ju.

Gjendra ose enjtje
Kudo në trup.

Plagë ose ulçera 
•  Kudo në trup apo në gojë.

•  Që nuk shërohen pas 3 javësh.

Dhimbje
Që zgjasin për 3 javë a më shumë.

Gjakderdhje ose nxirje
Duke përfshirë: 

•  gjak në urinë ose jashtëqitje

•  gjak në pështymë ose të vjella

•  cikël më të ngarkuar se zakonisht

•  gjakderdhje vaginale midis cikleve, pas
seksit ose pas menopauzës

• gjak në spermë.

Lodhje
Të ndjerit të lodhur për një kohë të gjatë.

Ndryshime në lëkurë
Duke përfshirë skuqje të pashpjegueshme 
ose një nishan që:

   nuk ka formë të njëtrajtshme

   ka kënde të çrregullta ose cepa

   ka më shumë se një ngjyrë

  është më i gjerë se 6 mm

   ndryshon në përmasë, formë ose 
ngjyrë, gudulis, kruhet apo nxjerr 
gjak, ose është i tharë.

Këto foto janë marrë nga faqja e internetit e Institutit 
Kombëtar të Kancerit cancer.gov).

Temperaturë e lartë
Temperaturë mbi 38°C (100.4°F) që zgjat 2 javë 
ose më shumë, ose djersitje apo infeksione që zgjasin 
për një kohë të gjatë ose që ju kthehen herë pas here.

Kollë ose zë i ngjirur
Cilado nga këto që zgjat për 3 javë ose më shumë.

Probleme me gëlltitjen ose përtypjen
Duke përfshirë çrregullime të tretjes ose urth që 
ndodhin shpesh për 3 javë a më shumë.

Probleme me frymëmarrjen
Ndjesi e bllokimit të frymëmarrjes pa arsye. 

Ndryshime në gji, kraharor ose thithka
Gjendra ose ndonjë ndryshim në pamjen apo 
ndjesinë kur prek gjirin, kraharorin, thithkat apo 
sqetullat.

Ndryshime në peshë 
Duke përfshirë: 

•  humbje në peshë ose mungesë oreksi pa arsye

•  ndjesi të fryrjes së barkut ose enjtjes, shpesh ose
për një kohë të gjatë.

Ndryshime në zorrë
Që zgjasin 3 javë a më shumë, duke përfshirë:

•  nevojë për të dalë jashtë më rrallë ose më shpesh

•  jashtëqitje të hollë (diarre).

•  gjak në jashtëqitje.

Probleme në urinim
Duke përfshirë: 

•  nevojë për urinim të menjëhershëm

•  dhimbje gjatë urinimit

•  gjak në urinë.

SHENJAT DHE 
SIMPTOMAT  
E KANCERIT

A KENI NDONJË 
SIMPTOMË?
Nëse keni shenja apo simptoma, kontrollojini 
ato tek mjeku juaj.
Për mbështetje, orientime apo më shumë 
informacion , telefononi Macmillan pa pagesë në 
0808 808 00 00, 7 ditë në javë, 8 në mëngjes 
deri 8 në mbrëmje, ose vizitoni 

Nëse keni ndonjë nga shenjat apo simptomat në këtë fletëpalosje, 
merrni këshilla nga mjeku, infermieri/-ja, ose MP. Nuk po çoni 
dëm kohën e askujt. Ata janë aty për të ndihmuar. 

Nëse jeni të shqetësuar për të kryer një kontroll të simptomave, 
na telefononi në numrin 0808 808 00 00.

Gjithmonë merrni këshilla nga mjeku, infermieri ose 
MP juaj, nëse keni simptoma që vazhdojnë, që janë të 
pashpjeguara ose të pazakonta për ju:

Që vazhdon – një simptomë që zgjat për më shumë se 
3 javë. 

E pashpjeguar– - një simptomë që nuk ka shkak të dukshëm.

E pazakontë – - një ndryshim në trupin tuaj që nuk është normal 
për ju. 

kur dhe si Të 
kontrolloheni për 
një simptomë

Këshilla për të folur me mjekun, infermierin/-en ose MP

Mendoni se çfarë dëshironi të thoni. 
Mund t'ju ndihmojë nëse i shkruani këto 
hollësi për simptomën ose ndryshimin:

• çfarë është

• kur filloi

• nëse ndjek një model të caktuar

• gjithçka që e përmirëson ose përkeqëson

• si ndikon në jetën tuaj të përditshme.

Ndonjëherë, është e vështirë të 
rezervosh takim dhe mund të duhet të 
telefononi më shumë se një herë. Por 
vazhdoni të provoni derisa ta rezervoni.  
Mund të rezervoni edhe takime më të gjata. 

Merrni dikë me vete për mbështetje. 
Mund t’u kërkoni të dëgjojnë ose të 
mbajnë shënime.  

Flisni dhe dëgjoni. Përpiquni:

 •  të shpjegoni simptomat me fjalët tuaja

•  t'i përgjigjeni çdo pyetjeje me sinqeritetin
më të madh të mundshëm

•  të pyesni nëse ju duhet më shumë
informacion ose kur nuk kuptoni diçka

•  të mbani shënime ose të regjistroni të
tilla në telefonin tuaj.

Sigurohuni që të dini se çfarë do të 
ndodhë më pas. Kjo mund të përfshijë:

 •  kur duhet të rezervoni një takim tjetër

•  ku dhe kur të prisni një takim me një
mjek specialist ose për një test

•  kë të kontaktoni nëse keni nevojë për
informacion ose më shumë mbështetje.

Përsërisni ato që nuk kuptoni.  Kjo 
lejon mjekun(en)/infermierin(en) të 
shpjegojë ndonjë gjë që nuk është  
e qartë. 

Mbani mend, simptomat shpesh 
nuk janë diçka për t’u shqetësuar.  
Por nëse simptomat e pashpjeguara 
përsëriten ose nuk përmirësohen, merrni 
këshilla përsëri.  Telefononi MP tuaj dhe 
kërkoni këshilla për çdo gjë për të cilën 
nuk jeni të sigurt. 

